
Ebisuubizo Bya Bayibuli eby’Okukaayanirwa mu Kusaba 
 
Ebisuubizo by’Omwoyo Omutukuvu 

v “Musabe Mukama enkuba mu biro ebya ddumbi, Mukama akola ebimyansa; naye alibawa empa 
ndaggirize, buli muntu omuddo mu ttale.” Zekkaliya 10:1. 

v “Kale oba nga mmwe ababi mumanyi okuwa abaana bammwe ebirabo ebirungi, talisinga nnyo 
Kitammwe ali mu ggulu okuwa Omwoyo Omutukuvu abamusaba.” Lukka 11:13. 

v “Naye Omubeezi, Omwoyo Omutukuvu, Kitange gw'alituma mu linnya lyange, oyo alibayigiriza 
byonna, alibajjukiza byonna bye nnabagamba…. Ye bw'alijja, alirumiriza ensi olw'ekibi, 
n'olw'obutuukirivu, n'olw'omusango.” Yokaana 14:26; 16:8. 

v “Ddala ddala mbagamba nti Akkiriza nze emirimu gye nkola nze, naye aligikola; era alikola 
egisinga egyo obunene; kubanga nze ŋŋeenda eri Kitange. Na buli kye munaasabanga mu linnya lyange, 
ekyo nnaakikolanga, Kitange agulumirizibwenga mu Mwana. Bwe munansabanga ekigambo mu linnya 
lyange, ekyo nnaakikolanga.” Yokaana 14:12-14. 

v “N'addamu n'agnamba nti Kino kye kigambo kya Mukama eri Zerubbaberi nga 
kyogera nti Si lwa maanyi so si lwa buyinza naye lwa mwoyo gwange, bw'ayogera Mukama w'eggye.” 
Zekkaliya 4:6. 
 
Ebisuubizo nti Katonda Ayanukula Essaala 

v “Bwe mubeera mu nze, n'ebigambo byange bwe bibeera mu mmwe, musabenga kye mwagala 
kyonna, munaakikolerwanga.” Yokaana 15:7. 

v “Kale tusemberenga n'obuvumu eri entebe ey'ekisa, tulyoke tuweebwe okusaasirwa, era tufune 
ekisa olw'okubeerwa bwe tukwetaaga.” Abaebbulaniya 4:16. 

v “Kyenva mbagamba nti Ebigambo byonna byonna bye musaba n'okwegayirira, mukkirize ga 
mubiweereddwa, era mulibifuna.” Makko 11:24. 

v “Era onkoowoolenga ku lunaku olw'okulaba ennaku; Ndikuwonya, naawe olingulumiza nze!” 
Zabbuli 50:15. 

v “Nate mbagamba nti Oba bannammwe babiri bwe beetabang ku nsi buli kigambo kyonna kye 
balisaba, kiribakolerwa Kitange ali mu ggulu.” Matayo 18:19. 

v Ne byonna byonna bye munaayagalanga nga musaba, nga mukkirizza, munaabiweebwanga.” 
Matayo 21:22. 

v “Na buli kye munaasabanga mu linnya lyange, ekyo nnaakikolanga, Kitange agulumirizibwenga 
mu Mwana. Bwe munansabanga ekigambo mu linnya lyange, ekyo nnaakikolanga.” Yokaana 14:13, 14. 

v “Ne ku lunaku luli temulibaako kye munsaba. Ddala ddala mbagamba nti Buli kye mulisaba 
Kitange, alikibawa mu linnya lyange. Okutuusa leero temusabanga kigambo mu linnya lyange: musabe, 
muliweebwa, essanyu lyammwe lituukirire.” Yokaana 16:23, 24. 

v Era buno bwe bugumu bwe tulina eri ye, nti bwe tusaba ekintu nga bw'ayagala, 
atuwulira: era bwe tumanya ng'atuwulira buli kye tusaba, tumanyi nga tulina ebyo bye tumusabye.” 1 
Yokaana 5:14, 15. 
 
Ebisuubizo by’Amaanyi ga Katonda 

v “Waliwo ekirema Mukama? Mubiro ebyateekebwawo ndikomawo w'oli, ekiseera bwe 
kiridda, ne Saala alizaala omwana ow'obulenzi.” Olubereberye 18:14. 

v “Mukama anaabalwanirira, nammwe munaasirika.” Okuva 14:14. 
v “Awo Yesu n'abatunuulira n'agamba nti Mu bantu tekiyinzika, naye si bwe kityo eri Katonda; 

kubanga byonna biyinzika eri Katonda.” Makko 10:27. 
v “Abayita mwesigwa, n'okukola ye alikola.” 1 Abasessalonika 5:24. 
v “Mmanyi nga ggwe oyinza byo Era nga tewali kigambo kye wateesa ekiziyizika.” Yobu 42:2. 
v “Kale tunaayogera tutya ku ebyo? Katonda bw'abeera ku lwaffe, omulabe waffe ani? Ataagaana 

Mwana we ye, naye n'amuwaayo ku lwaffe fenna, era talitugabira bintu byonna wamu naye?” Abaluumi 
8:31, 32. 

v “Katonda si muntu, okulimba; So si mwana wa muntu, okwejjusa: Ayogedde, n'okukola  
talikikola? Oba agambye, n'okutuusa talikituusa?” Okubala 23:19. 

v “Tonnamanya? tonnawulira? Katonda ataliggwaawo, Mukama, Omutonzi w'enkomerero 
z'ensi, tazirika so takoowa; amagezi ge teganoonyezeka. Awa amaanyi abazirika; n'oyo atalina buyinza 
amwongerako amaanyi. Abavubuka nabo balizirika balikoowa, n'abalenzi baligwira ddala: naye abo 
abalindirira Mukama baliddamu obuggya amaanyi gaabwe; balitumbiira 
n'ebiwaawaatiro ng'empungu; balidduka mbiro ne batakoowa; balitambula ne batazirika.” Isaaya 40:28-
31. 
 
Ebisuubizo by’Okuluŋŋamya kwa Katonda 

v “Si nze nkulagidde? Ddamu amaanyi, guma omwoyo; totyanga, so teweekanganga kubanga 
Mukama Katonda wo ali naawe buli gy'onoogendanga yonna.” Yoswa 1:9. 

v “Era, laba, nze ndi wamu naawe, era naakukuumanga gy'onoogendanga yonna, era 
ndikukomyawo mu nsi eno; kubanga sirikuleka okutuusa lwe ndimala okukola bye nkugambyeko.” 
Olubereberye 28:15. 

v “Laba, ntuma malayika mu maaso go, akukuume mu kkubo, akuleete mu kifo kye 
nnateekateeka.” Okuva 23:20. 

v “Naye nga muyima eyo bwe munaanoonyanga Mukama Katonda wo, onoomulabanga 
bw'onoomunoonyanga n'omutima gwo gwonna n'obulamu bwo bwonna.” Ekyamateeka 4:29. 

v “Buli kiwonvu kirigulumizibwa, na buli lusozi n'akasozi zirikkakkanyizibwa: n'obukyamu 
buligololwa, n'ebifo ebitali bisende biritereezebwa n'ekitiibwa kya Mukama kiri bikkulibwa, ne bonna 
abalina omubiri balikirabira wamu: kubanga akamwa ka Mukama ke kakyogedde.” Isaaya 40:4, 5. 

v “Naakuyigirizanga naakulanganga mu kkubo ly'onooyitangamu: Naakuteesezanga ebigambo 
eriiso lyange nga liri ku ggwe.” Zabbuli 32:8. 

v “Mukama ye wuuyo abakulembera; anaabeeranga naawe, taakulekenga so taakwabulirenga: 
totya so totekemuka.” Ekyamateeka 31:8. 



v “Omuntu atya Mukama aluwa? Oyo gw'anaayigirizanga mu kkubo ly'anaasiimanga.” Zabbuli 
25:12. 

v “Weesigenga Mukama n'omutima gwo gwonna. So teweesigamanga ku kutegeera kwo 
ggwe: Mwatulenga mu makubo go gonna, Kale anaaluŋŋamyanga olugendo lwo.” Engero 3:5, 6. 

v “N'omuggirawo omuyala obulamu bwo, n'okkusa obulamu obubonyaabonyezebwa; kale 
omusana gwo ne gulyoka guviirayo mu kizikiza, n'ekifu kyo kiriba ng'ettuntu: era Mukama 
anaakuluŋŋamyanga ennaku zonna, n'akkusa obulamu bwo mu bifo ebikalu n'anyweza amagumba go; 
naawe onoobanga ng'olusuku olufukirirwa amazzi era ng'oluzzi lw'amazzi olutaggwaamu mazzi.” Isaaya 
58:10, 11. 

v Awo olulituuka nga tebannaba kuyita ndiyitaba; era nga bakyayogera ndiwulira.” Isaaya 65:24. 
 
 
Ebisuubizo by’Omutima Oguzziddwa Obuggya 

v “Era ndibawa omutima okummanya nga ndi Mukama: era banaabanga bantu bange, nange 
naabanga Katonda waabwe: kubanga balikomawo gye ndi n'omutima gwabwe gwonna.” Yeremiya 24:7
 . 

v “Omuntu yenna ku babo abaagobebwa bw'aba ng'ali mu nsonda z'eggulu, Mukama Katonda wo 
unaakuggyanga eyo okukuku**aanya, era anaakukimanga eyo.” Ekyamateeka 30:6. 

v “Era ndibawa n'omutima omuggya, ne nteeka omwoyo omuggya munda mu mmwe: era 
ndiggya omutima ogw'ejjinja mu mubiri gwammwe ne mbawa omutima ogw'ennyama.” Ezekyeri 36:26. 

v “Nga ntegeeredde ddala kino ng'oyo eyatandika omulimu omulungi mu mmwe aligutuukiriza 
okutuusa ku lunaku lwa Yesu Kristo.” Abafiripi 1:6. 

v “Omuntu yenna bw'aba mu Kristo kyava abeera ekitonde ekiggya: eby'edda nga biweddewo; 
laba, nga bifuuse biggya.” 2 Abakkolinso 5:17. 

v “Nnakomererwa wamu ne Kristo; naye ndi mulamu; si ku bwange nate, naye Kristo ye 
mulamu mu nze: era obulamu bwe nnina kaakano mu mubiri, mbulina lwa kukkiriza Omwana wa 
Katonda eyanjagala ne yeewaayo ku lwange.” Abaggalatiya 2:20. 

v “Era Katonda ow'emirembe yennyini abatukulize ddala; era omwoyo gwammwe n'obulamu 
n'omubiri byonna awamu bikuumibwenga awatali kunenyezebwa mu kujja kwa Mukama waffe Yesu 
Kristo. Abayita mwesigwa, n'okukola ye alikola.” 1 Abasessalonika 5:23, 24. 
 
Ebisuubizo eby’Okusonyiyibwa 

v “Abantu bange abatuumiddwa erinnya lyange bwe baneetowazanga ne basaba ne banoonya 
amaaso gange ne bakyuka okuleka amakubo gaabwe amabi; kale naawuliranga nga nnyima mu ggulu ne 
nsonyiwa okwonoona kwabwe ne mponya ensi yaabwe.” 2 Ebyomumirembe 7:14. 

v Kubanga ggwe, Mukama, oli mulungi, oyanguwa okusonyiwa, era ojjula ekisa eri abo bonna 
abakukoowoola.” Zabbuli 86:5.  

v “Awo bwe munaayimiranga nga musaba, musonyiwenga, bwe mubanga n'ekigambo ku muntu; 
ne Kitammwe ali mu ggulu abasonyiwe ebyonoono byammwe.” Makko 11:25. 

v “Era mubeerenga n'obulungi mwekka na mwekka, abakwatibwa ekisa, nga musonyiwagananga, 
era nga Katonda bwe yabasonyiwa mu Kristo.” Abaefeeso 4:32. 



v “Bwe twatula ebibi byaffe, ye wa mazima era omutuukirivu okutusonyiwa ebibi byaffe, 
n'okutunaazaako byonna ebitali bya butuukirivu.” 1 Yokaana 1:9. 

v “Mujje nno, tuteese bw'ayogera Mukama: ebibi byammwe ne bwe biba ng'olugoye olumyufu, 
binaaba byeru ng'omuzira; ne bwe bitwakaala ng'ebendera, binaaba ng'ebyoya by’endiga.” Isaaya 1:18. 

v “Nze, nze mwene, nze nzuuyo sangula ebyonoono byo ku lwange nze; so sirijjukira bibi byo.” 
Isaaya 43:25. 

v “Kubanga ndisonyiwa obutali butuukirivu bwabwe, n'ekibi kyabwe sirikijjukira nate.” Yeremiya 
31:34. 

v “Eyatuweesa akununulibwa kwaffe olw'omusaayi gwe, okusonyiyibwa ebyonoono byaffe, 
ng'obugagga obw'ekisa kye bwe buli.” Abaefeeso 1:7. 
 
 
Ebisuubizo eby’Okuwangula Ekibi 

v “Kubanga buli ekyazaalibwa Kstonda kiwangula ensi; era kuno kwe kuwangula 
okwawangula ensi, okukkiriza kwaffe.” 1 Yokaana 5:4. 

v “Naye mu ebyo byonna tuwangudde n'okukirawo ku bw'oyo eyatwagala.” Abaluumi 8:37. 
v “Naye Katonda yeebazibwe, atuwanguza ffe ku bwa Mukama waffe Yesu Kristo.” 1 

Abakkolinso 15:57. 
v “Totya, kubanga nze ndi wamu naawe; tokeŋŋentererwa, kubanga nze Katonda wo: naakuwanga 

amaanyi; weewaawo, naakuyambanga; weewaawo, naakuwaniriranga n'omukono ogwa ddyo 
ogw'obutuukirivu bwange.” Isaaya 41:10. 

v “Era ku ebyo byonna nga mukwatiddeko engabo ey'okukkiriza, eneebayinzisanga okuzikiza 
obusaale bwonna obw'omuliro obw'omubi.” Abaefeeso 6:16. 

v “Nnakomererwa wamu ne Kristo; naye ndi mulamu; si ku bwange nate, naye Kristo ye 
mulamu mu nze: era obulamu bwe nnina kaakano mu mubiri, mbulina lwa kukkiriza Omwana wa 
Katonda eyanjagala ne yeewaayo ku lwange.” Abaggalatiya 2:20. 

v “Kubanga Katonda yakoza mu mmwe okwagala n'okukola, olw'okusiima kwe okulungi.” 
Abafiripi 2:13. 

v “Naye njogera nti Mutambulirenga mu Mwoyo, kale temuutuukirizenga kwegomba kwa mubiri.” 
Abaggalatiya 5:16. 

v “Era Katonda ow'emirembe alibetenta Setaani wansi w'ebigere byammwe mangu. Ekisa kya 
Mukama waffe Yesu Kristo kibeerenga nammwe.” Abaluumi 16:20. 

v “So temufaananyizibwanga ng'emirembe gino: naye mukyusibwe nga 
olw'okufuula amagezi gammwe amaggya, mulyoke mukemenga bwe biri Katonda by'ayagala, ebirungi 
ebisanyusa, ebituufu.” Abaluumi 12:2. 

v “N'afuula emigwa olukoba, n'abagoba bonna mu yeekaalu, n'endiga n'ente; n'ayiwa effeeza 
ez'abawaanyisa effeeza, n'avuunika embaawo zaabwe.” Yokaana 2:15. 
 
 
Ebisuubizo eby’Okuwona Endwadde 

v “Oba nga oliwulira nnyo eddoboozi lya Mukama Katonda wo, n'okola obutuukirivu mu maaso 
ge, n'owulira amateeka ge, n'okwata by'alagira byonna, sirikuteekako ggwe endwadde 



zonna ze nnateeka ku Bamisiri: kubanga nze Mukama akuwonya.” Okuva 15:26. 
v “Ebisiba byo binaabanga kyuma na lukomo; Era ng'ennaku zo, amaanyi go 

bwe,ganaabanga bwe gatyo.” Ekyamateeka 33:25. 
v “Weebaze Mukama, ggwe emmeeme yange, So teweerabira birungi bye byonna: Asonyiwa 

ebikolwa byo byonna ebitali bya butuukirivu; Awonya endwadde zo zonna; Anunula obulamu bwo 
buleme okuzikirira; Akussaako engule ey'ekisa n'okusaasira okulungi: Akkusa akamwa ko ebirungi; 
Obuvubuka bwo ne budda obuggya ng'empungu.” Zabbuli 103:2-5. 

v “Tobanga na magezi mu maaso go ggwe; Tyanga, Mukama ove mu bubi: Ekyo kye kinaabanga 
obulamu eri ekkundi lyo, N'obusomyo eri amagumba go.” Engero 3:7, 8. 

v “Yanyoomebwa n'agaanibwa abantu; omuntu ow'ennaku era eyamanyiira obuyinike: era 
ng'omuntu abantu gwe bakweka amaaso gaabwe bwe yanyoomebwa bw'atyo, ne tutamuyitamu ka 
buntu. Mazima yeetikka obuyinike bwaffe n'asitula ennaku zaffe: naye twamulowooza nga yakubibwa 
yafumitibwa Katonda n'abonyaabo nyezebwa. Naye yafumitibwa olw'okusobya 
kwaffe, yabetentebwa olw'obutali butuukirivu bwaffe: okubonerezebwa okw'emirembe gyaffe kwali ku 
ye; era emiggo gye gye gituwonya.” Isaaya 53:3-5. 

v “Mponya, ai Mukama, kale lwe nnaawona; ndokola, kale lwe nnaalokoka: kubanga 
ggwe oli ttendo lyange.” Yeremiya 17:14. 

v “Kubanga ndikukomezaawo obulamu, era ndikuwonya ebiwundu byo, bw'ayogera Mukama; 
kubanga bakuyise eyagobebwa, nga boogera nti Ye Sayuuni omuntu yenna gw'atanoonya.” Yeremiya 
30:17. 

v “Laba, ndikireetera obulamu a'okuwoayezebwa, nange ndibawonya; era ndibabikkulira 
emirembe n'amazima bingi nnyo nnyini.” Yeremiya 33:6. 

v “Naye mmwe abatya erinnya lyange njuba ey'obutuukirivu eribaviirayo ng'erina okuwonya mu 
biwaawaatiro byayo,kale mulifuluma ne muligita ng'ennyana ez'omu kisibo.” Malaki 4:2. 

v “Waliwo mu mmwe omuntu alwadde? ayitenga abakadde b'ekkanisa; bamusabirenga, nga 
bamusiigako amafuta mu linnya lya Mukama waffe: n'okusaba kw'okukkiriza kulirokola omulwadde, ne 
Mukama waffe alimuyimusa: era oba nga yakola ebibi birimuggibwako.” Yakobo 5:14, 15. 
 
 
Ebisuubizo by’Amaanyi Okukola Katonda by’Ayagala 

v “Kyetuva tulema okuddirira; naye newakubadde omuntu waffe w'okungulu ng'aggwaawo, naye 
omuntu waffe ow'omunda afuuka muggya bulijjo bulijjo. Kubanga okubonaabona kwaffe okuazitowa, 
okw'ekiseera ekya kaakano, wongerayongera nnyo okutukolera kidibwa ekizitowa eky'emirembe 
n’emirembe; ffe nga tetutuauuira ebirabika, 
wabula ebitalabika: nbanga ebirabika bya kiseera; naye ebitalabika bya mirembe na mirembe.” 2 
Abakkolinso 4:16-18. 

v “Tuleme okuddiriranga mu kukola obulungi: kubanga ebiro bwe birituuka, tulikungula; nga 
tetuzirise.” Abaggalatiya 6:9. 

v “Nnyinzizza byonna mu oyo ampa amaanyi.” Abafiripi 4:13. 
v Kubanga Katonda yakoza mu mmwe okwagala n'okukola, olw'okusiima kwe okulungi.” 

Abafiripi 2:13. 



v “N'aŋŋamba nti Ekisa kyange kikumala: kubanga amaanyi gange gatuukiririra mu bunafu. 
Kyennaavanga nneenyumiriza n'essanyu eringi olw'eby'obunafu bwange, amaanyi ga Kristo galyoke 
gasiisire ku nze.” 2 Abakkolinso 12:9. 
 
 
Ebisuubizo Ebikwata ku Kubeera Abajulirwa ba Katonda 

v “Temutya so temutekemuka: bw'edda saakubuulira ne nkiraga? Nammwe muli bajulirwa bange. 
Waliwo Katonda wabula nze? weewaawo, tewali Lwazi; nze siriiko lwe nmanyi.” Isaaya 44:8. 

v “Golokoka, yaka; kubanga omusana gwo gutuuse, n'ekiubwa kya Mukama kikuviiriddeyo.” 
Isaaya 60:1. 

v “Naye byonna biva eri Katonda, eyatutabaganya naye yekka ku bwa Kristo, n'atuwa ffe 
okuweereza okw'okutabaganya.” 2 Abakkolinso 5:18. 

v “Awo nze ne ndyoka njogera nti Woowe, Mukama Katonda! laba, siyinza kwogera: kubanga ndi 
mwana muto.” Yeremiya 1:7. 

v “Naye muliweebwa amaanyi, Omwoyo Omutukuvu bw'alimala okujja ku 
mmwe, nammwe munaabanga bajulirwa bange mu Yerusaalemi ne mu Buyudaaya bwonna ne mu 
Samaliya, n'okutuusa ku nkomerero y'ensi.” Ebikolwa 1:8. 

v “Naye mmwe muli ggwanga ddonde, bakabona ba kabaka, kika kitukuvu, bantu ba nvuma, 
mulyoke mubuulirenga ebirungi by'oyo eyabayita okuva mu kizikiza okuyingira mu kutangaala kwe 
okw'ekitalo.” 1 Peetero 2:9. 

v “Naye mutukuzenga Kristo mu mitima gyammwe okubeera Mukama wammwe; nga 
mweteekateeka bulijjo okuddamu buli muntu ababuuzanga ensonga ey'okusuubira okuli mu mmwe, 
naye n'obuwombeefu n'okutya.” 1 Peetero 3:15. 
 


